
ABSTRAK 

Perbandingan Siput Gondang Emas (SGE) di antara Kg. Indai, Tuaran dan Kg. Nagapas, 
Papar telah dijalankan menggunakan teknik Penyampelan Kuadrat. Kajian ini juga 
dijalankan untuk mengetahui spesies SGE yang terdapat di kedua-dua kampung. 
Hanya terdapat satu spesies yang ditemui di kedua-dua kawasan kajian laitu Pomacea 
canaliculata. Tidak terdapat perbezaan bererti (p>O.OS) diantara populasi SGE yang 
dikutip di Kg. Indai (n=17S) dan Kg. Nagapas (n=215). Walaupun demikian, nilai 
relatif sampel per hari di Kg. Nagapas (Min=30.71) adalah lebih tinggi berbanding di 
Kg. Indai (Min= 25.00). Kajian menunjukkan bahawa SGE tersebar luas dikedua-dua 
lokasi kajian di Pantai Barat negeri Sabah. 

POPULATION STUDY OF GOLDEN APPLE SNAIL IN PADDY FIELD OF KG. 
INDAI, TUARAN AND KG. NAGAPA5, PAPAR 

ABSTRACT 

The comparison of Golden Apple Snail (GAS) between Kg. Inda~ Tuaran and Kg. 
Nagapas, Papar was done by using Quadrat Sampling. This study was also conducted 
to determine the species that can be found in both study areas. There is only one 
species of GAS that can be found which is Pomacea canliculata in both of the study 
areas. There were no Significant differences (p>0.05) between GAS populations 
collected in Kg. Indai (n=175) and Kg. Nagapas (n=215). Even though there were no 
Significant difference between the GAS population being collected but the relative value 
over day in Kg. Nagapas (Mean=30.71) is higher than Kg. Indai (Mean =25.00). The 
result of this study shows that SGE has been widely spread on both studied location 
that is located on the west Coast of Sabah. 

BABl 

PENDAHULUAN 

1.1 Pengenalan 

Siput Gondang Emas (SGE) adalah sejenis siput air tawar yang berasal dari data ran 

sungai yang melalui negara-negara di Amerika Selatan seperti Brazil, Bolivia dan 

Paraguay (Joshi, 2005a,b). 

SGE dewasa didapatf suka memakan tisu daun, batang dan akar 60 jenis 

tumbuh-tumbuhan (MARDI, 2003). Secara umumnya, SGE lebih menggemari anak padi 

muda dan anak benih yang baru bercambah. Berdasarkan kajian yang telah dijalankan, 

tempoh yang paling kritikal dimana SGE dewasa akan menyerang adalah pada umur 

padi mula ditanam sehingga 15 hari lepas tanam bagi tanaman ubah dan sehingga 30 

hart lepas tabur bagi tanaman tabur terus (IRRI, 2003). 

Sifat dan ciri-ciri rintangan siput gondang em as yang khusus untuk 

membolehkan ia mengadaptasikan dirt di persekitaran yang tidak kondusif 

menyebabkan ia tidak mudah untuk dihapuskan. Kebolehan untuk menanamkan diri di 

dalam tanah selama 6 bulan pada musim kering juga memungkinkan SGE untuk 

meneruskan hidup (Halwart, 1994a,b). 

Menurut Muda Agriculture Development Agency (MADA), jumlah kawasan yang 

telah diserang dengan teruk oleh SGE sehingga tahun 2009 adalah sebanyak 2,000 

hektar daripada 96,558 hektar kawasan sawah padi di Malaysia. SGE telah pertama kali 

ditemui di Sabah pada tahun 1992 iaitu di Keningau dan telah merebak ke daerah-

daerah lain di Sabah tennasuk Tenom, Nabawan, Tambunan, Kota Belud, Papar dan 

Tuaran (Teo, 2003b). UMS 

Sehingga kini, maklumat atau kajian mengenai populasi SGE yang terdapat di sawah 

padi yang telah diterbitkan kepada umum masih tidak diketahui. Kajian yang telah 

dilakukan oleh para pengkaji terhadap SGE adalah lebih kepada cara pengawalannya di 

sawah padi. Oleh itu, kajian tentang populasi SGE akan dapat membantu para petani 

untuk mengetahui kepadatan populasi SGE di kawasan sawah padi para petani yang 

terlibat. 

1.2 Justifikasi 

SGE telah dikenal pasti sebagai perosak utama tanaman padi di Sabah. Sifat SGE yang 

mampu bertahan di persekitaran yang kurang kondusif menyebabkan ia sukar untuk 

dihapuskan. SGE telah menyebabkan para petani di Sabah mengalami kerugian yang 

besar. Namun, sehingga kini, kajian spesifik mengenai populasi SGE di Kg. Indai, 

Tuaran dan Kg. Nagapas, Papar masih belum dijalankan. 

Tujuan utama kajian ini adalah untuk mengenalpasti spesies SGE dan 

kepadatan populasi SGE yang wujud di Kg. Indai, Tuaran dan Kg. Nagapas, Papar. 

Oleh yang demikian, kajian ini sesuai untuk dijalankan kerana SGE adalah perosak padi 

yang penting di Sabah. 

Melalui kajian ini, penilaian tentang kepadatan populasi di kawasan yang 

berbeza dapat dilakukan. Disamping itu, spesies baharu SGE yang masih belum dapat 

dikenalpasti di Sabah mungkin akan menjadi penemuan baharu di mana penemuan ini 

dapat dijadikan sebagai sumber rujukan bagi pihak yang ingin menjalankan kajian 

mengenai SGE terutamanya di negeri Sabah. 

Kajian ini juga dapat membantu para petani untuk menilai semula kaedah 

pengawalan yang terbaik dengan membandingkan kaedah-kaedah pengawalan yang 

telah dijalankan di kedua-dua kawasan tersebut. Kaedah pengawalan yang terbaik ini 

dapat diimplikasikan ke dalam aktiviti pengawalan perosak secara bersepadu di mana 

bahan lebihan dari racun perosak dapat dapat dikurangkan dan seterusnya 

mengurangkan pencemaran alam sekitar. 

1.3 Objektif 

i. Membandingkan populasi SGE antara Kg. Indai, Tuaran dan Kg. Nagapas, Papar 

ii. Mengkaji spesies SGE yang terdapat di sawah padi 

1.4 Hipotesis 

Ho: Tiada perbezaan bererti antara populasi SGE di antara Kg. Indai, Tuaran dan Kg. 

Nagapas, Papar 

HI: Terdapat perbezaan bererti antara populasi SGE di antara Kg. Indai, Tuaran dan Kg. 

Nagapas, Papar 

BAB2 

ULASAN PERPUSTAKAAN 

2.1 Siput Gondang Emas 

Siput Gondang Emas adalah sejenis siput air tawar yang berasal dari dataran sungai 

yang melalui negara-negara di Amerika Selatan seperti Brazil, Bolivia dan Paraguay 

(Joshi, 2005a,b). SGE telah diperkenalkan di kebanyakan negara Asia yang beriklim 

tropika dan subtropika sebagai sumber makanan untuk manusia kerana mempunyai 

kandungan nutrien yang tinggi berdasarkan Joshi dan Sebastian (2006). 

Pomacea canaliculata adalah satu-satunya siput air tawar yang tergolong di 

dalam "100 of the world's worst invasive alien species' (Lowe et al., 2000). Menurut 

Cowie (1997), sejak beberapa dekad yang dahulu, SGE merupakan perosak utama 

padi di kebanyakan negara di Asia Tenggara seperti Rlipina, Thailand, Kemboja, Laos 

dan Vietnam dan beberapa negara Asia Timur di mana ia menyerang anak padi muda 

dan anak benih yang baru bercambah. Sekiranya ia tidak dikawal dengan baik, ia akan 

menyebabkan kerosakan yang serius kepada tanaman padi dan menyebabkan para 

petani mengalami kerugian yang besar. 

Menurut Lembaga Kemajuan Pertanian Kemubu (KADA), terdapat dua spesies 

SGE di Semenanjung Malaysia iaitu Pomacea canaliculata dan Pomacea incerlarus. 

Kedua-dua spesies ini dapat dikenalpasti melalui warna cangkerang di mana Pomacea 

canaliculata mempunyai wama cangkerang yang keemasan manakala Pomacea 

incerlarus mempunyai warna cangkerang yang kehitaman. 

2.1.1 Habitat, clrl-cirl fizikal dan kltar hidup 

SGE adalah sejenis siput air tawar. SGE menyukai kawasan yang basah dan lembap 

dan mempunyai arus air yang tenang seperti kolam, paya dan sawah (IRRI, 2003). 

Suhu air yang sesuai untuk perkembangan SGE adalah antara lOoe - 35°e. 

SGE bukan sejenis hemofrodit di mana ia mempunyai dua jantina yang berbeza 

iaitu jantan dan betina. Kedua-dua jantina ini dapat dibezakan dengan mudah iaitu 

melalui saiz dan bentuk cangkerang. Bagi SGE jantan, saiznya lebih keeil berbanding 

SGE betina dan cangkerang mempunyai tonjolan-tonjolan ruas yang jelas dan tidak 

mempunyai wama merah di bawah cangkerang manakala bagi SGE betina, tiada 

tonjolan ruas-ruas dan terdapat wama merah di bawah cangkerang. 

SGE mempunyai kitar hidup selama tiga tahun di mana setiap kitaran hidup 

terdiri daripada empat peringkat (Rajah 2.1). Peringkat pertama adalah telur. Telur 

akan mengalami tempoh pengeraman selama tujuh hingga empat belas hari sebelum 

menetas. Anak-anak siput akan mengalami peringkat pertumbuhan awal dari hari ke 

15 hingga hari ke 25 dan terus membesar dan memasuki peringkat pertumbuhan 

lanjut dari hari ke 45 hingga hari ke 59 di mana SGE akan mengalami kematangan 

seksual. Selepas mencapai peringkat kematangan seksual, SGE akan memasuki fasa 

reproduktif iaitu dari hari ke 60 hingga tiga tahun (Heru, 1995). 

Rajah 2.1 
Sumber: 

Reproductive period ./ 
(60 dayI-3 yare), 

Egg. 

~n~tion period \ ..... ,.) 
tIJ. 

Hatchings 

.":.':1 '\ Life cycle (60 days) ~"" .... 

45-sg dIys "- / 1~ o 
Kitar Hidup Siput Gondang Emas 
http://applesnail.net, 2003 

2.1.2 Kaedah penyebaran Siput Gondang Emas 

Menurut Heru (1995), terdapat beberapa cara yang digunakan untuk penyebaran SGE 

iaitu secara berjalan, mengikut aliran air dan menempel pad a haiwan lain. 

2.1.2.a Pergerakan 

Pada umumnya, SGE bergerak aktif di waktu malam. Walaupun pergerakan SGE adalah 

perla han, namun ia mampu berpindah dari satu petak sawah ke petak sawah yang lain 

di mana ia mampu menyebabkan kerosakkan yang serius. 

2.1.2.b Mengikut aUran air 

Kaedah yang paling membimbangkan adalah melalui aliran air. Melalui aliran air, SGE 

mampu bergerak dari satu kawasan sawah padi ke sawah yang lain. Walaupun faktor 

kederasan aliran air yang akan mempengaruhi kadar kelajuan pergerakan SGE, namun 

cara perpindahan ini sangat membimbangkan. 

2.1.2.e Menempel pada haiwan lain 

Pada kebiasannya, di kawasan kampung, kaedah tradisional masih diamalkan di mana 

aktiviti membajak dilakukan dengan bantuan haiwan seperti kerbau dan lembu. Namun, 

para petani tidak sedar bahawa SGE dipindahkan melalui haiwan-haiwan tersebut di 

mana SGE secara tidak sengaja dipijak dan disebarkan ke petak sawah bersebelahan. 

2.1.3 Ciri-ciri rintangan Siput Gondang Emas 

SGE mempunyai ciri-ciri khusus yang membolehkan ia mengadaptasikan diri di 

pelbagai persekitaran termasuk persekitaran yang kurang kondusif. Kadar pembiakan 

SGE yang tinggi membolehkan ia meneruskan hid up. SGE mampu menghasilkan telur 

sebanyak 1000 hingga 2000 biji dalam masa sebulan. Wama telur dapat dikenalpasti 

melalui warna merah jambu terang (Rajah 2.2). 

Rajah 2.2 
Sumber: 

Telur Siput Gondang Emas 
http://www.knowledgebank.irri.org, 2009 

SGE adalah satu vektor penyakit yang luas, mampu memasuki pelbagai jenis 

habitat melalui pelbagai cara, mempunyai nafsu makan yang rakus dan mampu 

bersaing dengan spesies siput tempatan dan organisma yang lain (Halwart, 1994a,b). 

Menurut Hendrasih dan Nia (2009) SGE boleh hidup di persekitaran yang tidak 

menentu dengan tahap oksigen yang rendah. SGE mempunyai kedua-dua insang dan 

paru-paru sebagai organ pemafasan. Mekanisma pernafasan SGE adalah dengan 

menutup paru-paru jika berada di dalam air dan terbuka setelah keluar dan air. 

Gabungan paru-paru dan operculum membolehkan SGE mengadaptasikan din di 

kawasan yang kurang kondusif terutamanya dl kawasan air yang berkelodak dan tahap 

oksigen yang rendah. 

Sebagai tambahan, jika keadaan sekeliling menjadi kering, SGE akan bertukar 

teknik pernafasan daripada aerobik kepada pernafasan anaerobik. Semasa musim 

kering, SGE mempunyai kebolehan untuk menanam diri di dalam tanah selama 6 bulan 

sebelum menjadi aktif semula selepas tanah dibanjirkan (PhilRiee, 2001). 

2.1.4 Mekanisma pemakanan Siput Gondang Emas 

Seeara amnya, anak benih padi lebih terdedah kepada serangan SGE dan kedalaman 

air di sawah padi akan mempengaruhl tahap serangan SGE di mana lebih dalam air, 

lebih teruk kerosakkan yang dilakukan. Tanaman tabur terus pada usia 40 hari dan 

dengan kedalaman air 5 em hingga 7 em di mana ia adalah searas dengan batang 

yang telah keras merupakan peringkat yang paling susah untuk diserang kerana SGE 

tidak dapat sampai dibahagian berkenaan. 

Dalam kedalaman air yang lebih dalam, anak benih yang berusia 40 hari 

menjadi terdedah kepada mana-mana perosak apabila bahagian tisu atas padi yang 

lembut tenggelam di dalam air. Tahap kedalaman air merupakan faktor utama dalam 

menentukan tahap dan tempoh kerosakkan yang disebabkan oleh SGE (Teo, 2003b). 

SGE di peringkat dewasa adalah peringkat penyerangan yang paling aktif di 

mana peringkat paling membinasakan berlaku semasa ukuran cangkerang SGE adalah 

antara 10 mm hingga 40 mm. Manakala untuk peringkat pertumbuhan padi, serangan 

SGE akan berlaku kepada anak padi muda yang berumur 15 hari selepas baru diubah 

dan antara empat hingga 30 hari selepas semai untuk padi tabur terus. SGE menyukai 

bahagian tumbuhan yang lembut kerana mekanisma pemakanan siput adalah melalui 

pengisaran permukaan tumbuhan menggunakan permukaan Iidah yang kasar (IRRI, 

2003). 

Menurut Estebenet (1995) kadar tumbesaran SGE adalah berkait rapat dengan 

keeenderungan jenis tumbuhan yang dimakan di mana SGE mempunyai satu 

mekanisma untuk mengesan tumbuhan tersebut dari suatu jarak dengan 

menggunakan isyarat kimia di dalam air. Mekanisma pemakanan siput adalah melalui 

penggunaan lapisan gigi (radula) untuk menggigit dasar anak padi muda dan 

mengunyah batang dan daun padi yang lembut dan berair (Joshi, 2007). 

2.1.5 Kemusnahan dan kesan serangan Siput Gondang Emas 

Menurut International Rice Research Institute (2003), SGE boleh menyebabkan 

kerosakan yang signifikan kepada jumlah hasil padi di mana lapan ekor SGE di dalam 

satu meter persegi petak sawah padi akan menyebabkan kehilangan sebanyak 93% 

daripada jumlah keseluruhan hasil. 

Tambahan, di bawah keadaan sawah padi yang sentiasa banjir, kerosakkan 

yang dilakukan oleh SGE adalah lebih serius di mana 52% daripada anak benih padi 

akan rosak selepas enam jam manakala 75% akan rosak selepas 24 jam dan 

keseluruhan petak sawah akan dimakan selepas 4 hari. 

Tahap kerosakan yang dijana oleh SGE bergantung kepada saiz dan kepadatan 

SGE di sawah padi dan juga peringkat pertumbuhan padi. Tiga SGE dalam satu meter 

persegi sawah padi akan menyebabkan kerosakan yang serius kepada hasil padi. SGE 

yang mempunyai cangkerang bersaiz 3.5 em mampu meragut sehingga 12 batang 

anak padi muda setiap hari di mana ia akan menyebabkan petani terpaksa 

menanggung kehilangan hasil sebanyak 50% sekiranya kepadatan SGE adalah tinggi 

(Joshi, 2007). 

Oi Malaysia, SGE telah dikenalpasti sebagai perosak utama di tanaman padi 

menurut kepada Muda Agriculture Development Agency (MAOA). lumlah kawasan 

yang telah diserang teruk oleh SGE sehingga tahun 2009 telah mencapai 2,000 hektar 

daripada 96,558 hektar sawah padi di Malaysia. Namun, bagi petani di bahagian barat 

Semenanjung Malaysia yang mengamalkan amalan 3T iaitu (Tabur, Tinggal dan Tuai) 

adalah antara yang paling teruk terjejas iaitu di mana hasil yang mampu dikutip adalah 

hanya 800kg setiap 1.2 hektar sawah berbanding lapan tan metrik sebelum ini 

menurut petikan akhbar The Star (2009). 

Oi Sabah, SGE telah pertama kali ditemui di Keningau pada tahun 1992 di mana 

ia telah tersebar ke kawasan-kawasan lain di Sabah pada tahun-tahun berikutnya. Kos 

yang diperlukan untuk menghapuskan SGE sehingga tahun 1998 adalah dianggarkan 

sebanyak RM 590,000 (Jambari et al., 1998). Oi Sabah, kaedah yang digunakan untuk 

mengawal SGE adalah melalui musuh semulajadi. Burung raja udang (Todirhamppus 

chloris chloroptera) dan itik (Dendrocygna bicolof) didapati berkesan dalam 

pengawalan SGE secara biologi (Teo, 2004). 

2.1.6 Kaedah pengawalan Siput Gondang Emas 

Kaedah pengawalan melalul kutipan tangan adalah amalan yang paling popular yang 

digunakan untuk mengawal SGE dan diikuti oleh kawalan secara kimia dan yang ketiga 

menggunakan benih padi yang tua. Kutipan menggunakan tangan adalah paling efektif 

di waktu pagi dan tengah hari di mana kedua-dua waktu ini merupakan waktu SGE 

paling aktif di mana ini memudahkan pencarian siput. 

Kaedah pengawalan yang biasa diamalkan untuk mengawal populasi SGE di 

bahagian Utara pantai Barat Jawa adalah melalui kutipan menggunakan tangan. 

Aktiviti ini akan hanya bermula apabila SGE mula menyerang dan menyebabkan 

kerosakan kepada tanaman padi. Jumlah pekerja yang diperlukan ialah antara dua ke 

em pat orang untuk setiap hektar dalam masa sehari sekiranya kerosakkan yang 

dilakukan masih dalam tahap rendah. Namun jumlah pekerja harus ditingkatkan dari 

10 ke 20 orang untuk setiap hektar dalam masa sehari sekiranya kerosakkan semakin 

teruk (Hendasih, 2002). 

Berdasarkan Joshi dan Dela Cruz (2001), daun ubi kayu (Colocasia esculenta), 

daun pisang (Musa paradisiacal L.) dan daun betik (Carica papaya L.) digunakan 

sebagai penarik SGE. Oleh kerana kebanyakkan daripada bahan-bahan ini tidak mudah 

untuk didapati, kertas surat khabar boleh digunakan sebagai kaedah baru untuk 

menarik SGE dimana ia boleh membantu dalam kaedah pengawalan secara kutipan 

yang boleh diaplikasikan di tanaman tabur terus dan tanaman ubah. 

Menurut Revilla et al. (1991), agensi-agensi pertanian yang berpengkalan di 

Filipina telah membangun dan mengesyorkan kawalan perosak bersepadu (IPM) dalam 

mengawal SGE namun kebanyakkan petani di Filipina tetap memilih racun sintetik 

moluska sebagai kaedah kawalan utama tanpa memikirkan kesan toksik terhadap 

manusia dan organisma bukan sasaran. Survei yang dilakukan di Filipina menyokong 

pemyataan ini di mana survei menunjukkan bahawa 7S - 100% daripada petanl 

Selain daripada itu, terdapat juga kaedah-kaedah fizikal dan kultura untuk 

mengawal populasi SGE. Dengan mengamalkan pengurusan air sawah yang baik 

adalah kunei kepada mengurangkan kerosakkan SGE di kawasan sawah padi untuk 

kaedah tanaman ubah. Pemasangan penghadang besi di saluran air masuk adalah 

disarankan untuk mengurangkan kemasukan SGE yang bersaiz besar namun tidak 

sesuai untuk mengelak kemasukkan SGE yang bersaiz keeil. Kawalan seeara mekanikal 

iaitu dengan menggunakan pembajak sawah didapati berkesan di mana ia dapat 

mengurangkan populasi SGE dengan berkesan (Takahashi et aI., 2002a). 

Satu kajian tentang aplikasi raeun serangga untuk merangsang pemulihan 

tumbuhan yang rosak menunjukkan bahawa rawatan biji benih termasuk kaedah 

mencelup biji benih dengan racun perosak mampu mengurangkan kerosakan padi dan 

meningkatkan lebih banyak hasil iaitu 14% hingga 18% lebih tinggi. Rawatan biji benih 

dengan Rpronil2.S gai/kg biji benih menunjukkan kerosakkan yang sedikit disamping 

rawatan didapati meningkatkan hasil (Usyati et aI., 2000). 

Beberapa kajian telah dijalankan mengenai tumbuhan digunakan sebagai 

kawalan kimia untuk mengawal SGE. Pengekstrakan daun sambong (81umea blasamia) 

didapati efektif untuk mengawal anak SGE (Kardinan dan Iskandar, 1997). Kajian 

semasa mengenai daun sambong yang digilis mendapati bahawa ia efektif untuk 

mengawal anak SGE dan tidak sesuai untuk mengawal SGE dewasa atau yang bersaiz 

besar. Disamping ia mampu merosakkan tumbuhan kerana hanya dengan tambahan 

dosej yang sedikit mampu meningkatkan kadar pemakanan SGE manakala daun neem 

didapati tidak efektif dan ekstrak daun neem didapati hanya efektif pada tahap 

sederhana (Hendrasih, 2002). 

2.1.7 Identifikasi Siput Gondang Emas 

SGE adalah dan genus Pomacea. Spesies yang paling banyak menyerang kawasan padi 

sawah di Malaysia adalah Pomacea canaliculata. 

Pomacea canaliculata mempunyai bentuk cangkerang yang globus (bulat) dan 

pada kebiasaannya jisim cangkerang Pomacea canaliculata adalah berat terutamanya 

Pomacea canaliculata yang lebih tua. Hujung cangkerang Pomacea canaliculata adalah 

separa menaik dan pusaran yang terdapat dicangkerangnya mempunyai lima sehingga 

enam pusaran di mana pusaran ini dipisahkan melalui cantuman lekuk sisi yang dalam 

yang mempunyai sudut kurang daripada 90° (Rajah 2.3a,b) (Bronson, 2002). 

Rajah 2.3 Bentuk cangkerang Pomacea canaliculata (a) Pusaran di cangkerang spesies 
Pomacea canaliculata (b) Sudut lekuk kurang daripada 90° dicangkerang 
species Pomacea canaliculato 

Sumber: Bronson, C.H. 2002 

